
Komunikadu Imprensa

Impase Politika Ignora Prosesu Nomeasaun ba
Kargu CEMG no Vice-CEMG F-FDTL

Hafoin liu tiha luta naruk, loron 2 Fevereiru 2001 hanesan loron transformasaun
FALINTIL ba FALINTIL-Forgas de Defesa de Timor-Leste (F-FDTL) no kria husi
Regulamentu UNTAET (UNTAET/REG/2001) loron 31 Janeiru 2001 no loron 2
Fevereiru 2020 komemora ba dala sanolu resin-sia (2 Fevereiru 2001 — 2 Fevereiru
2020). Iha komemorasaun ba dala sanolu resin-sia ida ne’e Fundasaun Mahein (FM)
hakarak kontribui mos hanoin balu liga ho nomeasaun no exonerasaun ba lideransa
ka kargu sira a’as liu iha F-FDTL. Hanesan Komandante Em-Chefe FALINTIL
Xanana Gusmao hatete “iha funu laran nomeasaun no exonerasaun ba komandante
sira inimigu maka sei determina, komandante ida mate soldadu seluk troka”. Iha
tempu ukun-an, Konstitusaun no Lei maka regula kona-ba nomeasaun no
exonerasaun ba komandante sira, hanesan Chefe do Estado Maior General (CEMG)
no Vice-Chefe do Estado Maior General (Vice-CEMG) FALINTIL-Forcas de Defesa
de Timor-Leste (F-FDTL).

Tuir n.° 3 artigu 74 Estatutu Militar F-FDTL (Decreto-Lei N.° 28/2016, de 13 de Julho,
Primeira Alteracdo ao Decreto-Lei N.° 7/2014, de 12 de Margo) exersisiu kargu
CEMG no Vice-CEMG F-FDTL ho nia durasaun maxima tinan haat no bele renova
dala ida deit. lha kazu militar sira ne’ebé pasa ona ba idade reforma no kontinua
kaer funsaun iha F-FDTL hanesan CEMG no Vice-CEMG F-FDTL ho nia durasaun
tinan ida no renovavel ne’ebé regula iha alinea d) no e) n.° 2 artigu 195 Estatutu
Militar F-FDTL nian.

Iha kazu CEMG F-FDTL Major General Lere Anan Timur desde tinan 2015 to’o 2018
nomea tuir dispozisaun alinea d) no e) n.° 2 artigu 195 Estatutu Militar F-FDTL.
Maibe iha tinan 2018-2019, Major General Lere Anan Timur nomea ba kargu CEMG
F-FDTL (Dekretu Prezidente Republika N.°24/2019 loron 14 Jufiu) hamosu inserteza
kona-ba durasaun ka ninia limite. Portantu dekretu ne’e nia efeitu hahu husi loron 6
Outobru 2018 no la determina klaru to’o bainhira maka Major General Lere Anan
Timur nia mandatu ramata nu'udar CEMG F-FDTL no hatete deit “duracdo nao
superior ao limite legalmente definido”. lha sorin seluk, Dekretu Prezidente
Republika N.°24/2019 loron 14 Juiiu kona-bé durasaun kargu kontraria ho dekretu
sira anterior no materia ne’e mos la regula iha Lei ruma. Problema juridiku temi liu
daudauk ne’e, ikus mai fé6 impaktu ba kargu CEMG F-FDTL iha situasaun
interinidade desde loron 6 Outobru 2019 to’o agora.



Iha tempu hanesan Vice-CEMG Brigadeiro General Falur Rate Laek nia mandatu
mos ramata ona iha loron 1 Outobru 2019. lha ne’ebé tuir Dekretu Prezidente
Republika N.° 39/2018 loron 21 Setembru Brigadeiro General Falur Rate Laek
nomea ba kargu Vice-CEMG F-FDTL ba periodu tinan ida ho nia efeitu hahu husi
loron 1 Outobru 2018. Brigadeiro General Falur Rate Laek bainhira nomea kargu
Vice-CEMG F-FDTL pasa ona ba idade reforma no Dekretu Prezidente Republika
N.° 39/2018 loron 21 Setembru nomeasaun nian hala’o tuir dispozisaun alinea d no
e n.° 2 artigu 195 Estatutu Militar F-FDTL nian.

Governu hanesan parte ida husi prosesu nomeasaun (sob proposta) lolos halo ona
proposta ba Prezidente Republika hodi nomea ka exonera tuir artigu 86 Konstitusaun
RDTL, alinea e) artigu 14 Lei Defeza Nasional, no artigu 70 no n.°1 no 2 artigu 74
Estatutu Militar F-FDTL nia dispozisaun. Maibe kontinua iha nonok nia laran no la
hola inisiativa hodi hahu prosesu ne’e tuir n.° 1 no 2 artigu 74 Estatutu Militar F-FDTL
(por proposta) no Decreto do Governo n.° 6/2016, de 11 de Maio Regimento do
Conselho Superior de Defesa Militar nia haruka. Nune’e, husik kargu CEMG no Vice-
CEMG F-FDTL kontinua iha situasaun inserteza no interinidade to’o agora.

Rekomendasaun

1. Rekomenda ba Prezidente Republika haree fila-fali Dekretu Prezidente
Republika N.°24/2019 loron 14 Jufiu kona-ba durasaun mandatu CEMG F-
FDTL Major General Lere Anan Timur nian. lha ne’ebé durasaun ba kargu
CEMG F-FDTL exerse husi militar ne’ebé pasa ona idade reforma hala’o tuir
alinea d) no e) n.° 2 artigu 195 Estatutu Militar F-FDTL nia dispozisaun.

2. Rekomenda ba Prezidente Republika, funsiona hikas Konsellu Superior
Defeza no Seguransa hodi diskute situasaun F-FDTL nian ne’ebé daudaun
ne’e kargu CEMG no Vice-CEMG F-FDTL desde loron 6 Outobru 2019 to’o
agora kontinua iha situasaun interinidade.

3. Rekomenda ba Governu partikularmente Ministru Defeza hahu ona prosesu
nomeasaun ka exonerasaun (sob proposta) ba kargu CEMG no Vice-CEMG
tuir Decreto do Governo n.° 6/2016, de 11 de Maio Regimento do Conselho
Superior de Defesa Militar no n.° 1 no 2 artigu 74 Estatutu Militar F-FDTL nia
haruka.

